
Kalaallit Nunaanni 
pitsaaliuiniarluni  

meeqqanik  
misissuisarneq  

akiuussutissiisarnerlu

Misissortinnissanik akiuussutissin-
neqarnissanillu neqeroorutit

Meeqqavit misissorneqarnissaanut akiuussutis­
sinneqarnissaanullu neqerooruteqarneq Kalaallit 
Nunaanni inatsimmik tunngaveqartumik minner­
paaffiligaavoq. Misissorneqarneq akiuussutissii­
soqarnerluunniit nakorsamit meeqqerisumilluun­
niit isumagineqarsinnaavoq.  

Pitsaaliuinermut atatillugu misissuisarneq meeq­
qat peqqinnartumik ineriartornissaannut pitsaa­
nerpaamik periarfissiisuuvoq.

Meeqqanut inuusuttuaqqanullu  
nappatsaaliiniarnermik isumaginnittuupput: 
• meeqqerisoq 
• nakorsaq 

Nakorsap meeqqerisullu meeqqap ineriartornera 
peqqissusaalu malittarisarpaat.

Misissortinnerit tamaasa meeqqap ineriartorne­
rata, peqqissusaata inuummarissusiatalu oqalo­
qatigiissutiginissaannut periarfissaqarpoq.

Naqiterisitsisoq Peqqissutsimut Naalakkersuisoqarfik,  
Nunatsinni Nakorsaaneqarfik & Peqqissutsimut  
Pitsaaliuinermullu Aqutsisoqarfik. 
Nutarterneqarpoq september 2015.

Angajoqqaanut

Paasisaqarnerorusukkussi quppersagaq  
”Kalaallit Nunaanni meeqqanik akiuussu-
tissiisarnerup aaqqissugaanera” meeqqe­
risumit napparsimavimmilluunniit pissar­
siarisinnaavarsi.

Nalornissuteqarpisi?

Nakorsaq meeqqerisorluunniit  
sukkulluunniit aperineqarsinnaapput.



Pitsaaliuiniarluni meeqqanik  
misissuisarneq

•	 Meeqqat ukioqanngitsuniit 6-inut ukiullit 4-niit 
7-riarlutik nakorsamit misissorneqarnissaat 
neqeroorutaavoq. 

•	 Meeqqat tamarmik nappaatinut arlalinnut 
akeqanngitsumik nakorsamit akiuussutissinne-
qarnissaat neqeroorutaavoq. 

•	 Meeqqap inunngorneraniit ukioq siulleq akeqan-
ngitsumik meeqqerisumit pulaarneqarnissaq 
neqeroorutaavoq.  

•	 Nakorsamit meeqqerisumilluunniit misissortin­
nissaq meeqqanut atuartunut tamanut neqeroo­
rutaavoq. Misissortinneq atualeqqaarnermi 
atuarunnaalernermilu nalinginnaasumik pisar­
poq. Tamatuma saniatigut atuartuunerup nalaani 
akuttunngitsumik meeqqerisoq attavigineqar­
tarpoq. 

Meeqqassi misissortinnissaa akiuussutissinneqar­
nissaalu pinngitsaaliissutaanngillat. 

Pitsaaliuinermi nakorsamit atuarfimmilu misissor­
tinnissat akiuussutissinneqarnissallu najoqqutas­
siami takuneqarsinnaapput.

Nakorsap meeqqerisulluunniit meeqqassi akiuussu­
tissinneqartariaqarnera kingunerluutaasinnaasullu 
pillugit annertunerusumik paasitissinnaavaasi.

Meeqqap qaqugukkut misissortillunilu akiuussutissin-
neqarnissaa najoqqutassiami takuneqarsinnaavoq. 
Akiuussutissinneqarnerit amerlanersaat misissortin­
nermut ilanngunneqarsinnaapput.

Meeqqap ukiuni amerlasuuni nappaatinut illersuutis­
saqarsinnaanissaa anguniarlugu akiuussutissat amer­
lanersaat arlaleriagassaasarput. 

Akiuussutissat ilaat ataatsikkut kapisinikkut tunniun­
neqartarput.  

Najoqqutassiaq
Meeqqap  
ukiui Akiuussutissinneqarneq

Misissor-
tinneq

Sap.ak. 0 Tuberkulose, 
Hepatitis-B

Sap.ak 5 
3-nik  
qaammatillit

Di-Te-Ki-Pol-Hib-HepB, 
Pneumokok

5-inik  
qaammatillit

Di-Te-Ki-Pol-Hib-HepB, 
Pneumokok

12-inik  
qaammatillit

Di-Te-Ki-Pol-Hib-HepB, 
Pneumokok 

15-inik  
qaammatillit MFR
4-nik ukiullit MFR 
5 – 6-inik ukiullit Di-Te-Ki-Pol 1) 

12-inik ukiullit
MFR 2)

HepatitisB 3)

HPV 4)

Najoqqutassiaq atuutilersinneqarpoq septembari qaammat 2010
Meeqqat angajulliunerusut Nunatsinni Nakorsaaneqarfiup ilitsersuu­
siaa alla naapertorlugu isumagineqassapput.

Akiuussutissiisarneq
Sakialluummut:
BCG-mik akiuussutissinneqarneq sakialluummut 
(TB) illersuutaavoq 
Tingulluummut hepatitis-B-mut  
akiuussutissinneqarneq:
Tingulluummut tunillaassuuttumut illersuutaavoq 
Di-mut,-Te-mut,-Ki-mut,-Pol-imut,- 
Hib-mut,-HepB-mullu akiuussutissaq: 
Akiuussutissaq nappaatinut ataani taagukkanut 
illersuutaavoq:
•	 Difteri (toqqusaarluut navianartoq) 
•	 Tetanus (noqarneq ) 
•	 Kighoste (ilummoorneq) 
•	 Polio (nukillaarneq) 
•	 Hib-sygdom (qaratsap ameraasaagut  

aseruuttoornerit ilaat (meningitis) torlukkullu 
aseruuttoorneq) 

•	 Hepatitis (tingulluut tunillaassuuttoq)
Tappiorannartunut pneumokok-inut  
akiuussutissaq:
Akiuussutissaq tappiorannartunit pneumokok-init 
patsiseqartumik aseruuttoornernut illersuutaavoq 
(qaratsap ameraasaagut aseruuttoornerit ilaannut 
nappaatinullu allanut). 
MFR-imut akiuussutissaq:
MFR-imut akiuussutissinneqarneq mæslingerner­
mut, savarnermut aamma qimmeralannermut/aapa­
luararnermut illersuutaavoq.
Di-mut,-Te-mut,-Ki-mut,-Pol-imullu  
akiuussutissaq: 
Toqqusaarluummut navianaatilimmut, noqarnermut, 
ilummoornermut nukillaarnermullu aappassaanik 
akiuussutissiisoqassaaq.
HPV-mut akiuussutissiineq :
Niviarsiaqqat illissap paavagut kræfteqalersinnaa­
nerannut kinguaassiutitigullu unngunittarnerannut 
illersuut.

1)	 Atualeqqaarnermi.
2)	 MFR 2-riarlugu akiuussutissiissutigineqarsimanngippat.
3)	� Tingulluummut akiuussutissinneqarsimanngitsunuinnaq.  

Ukiup   affaata ingerlanerani 3-riagassaavoq.
4) Niviarsiaqqanuinnaq. Ukiup affaata ingerlanerani 2-riagassaavoq.


